
১৬৪
রবীন্দ্র-রচনাবলী







তখন জানা ছিল না তো ভালোবাসার ভাষা--

যেন প্ৰথম দখিন বায়ে

চাঁপাকুড়ির বুকের মাঝে অস্ফুট কোন্ আশা,

শিহর লেগেছিল গায়ে

সে যে অজানা কোন্ ভাষা।



সেই সেদিনের আসা-যাওয়া, আধেক জানাজানি,

হঠাৎ হাতে হাতে ঠেকা,

বোবা চোখের চেয়ে দেখা,

মনে পড়ে ভীরু হিয়ার না-বলা সেই বাণী—

সেই অ্যাধেক জানাজানি ।



এই জীবনে সেই তো আমার প্রথম ফাগুন মাস ।

ফুটিল না তার মুকুলগুলি, শুধু তারা হাওয়ায় দুলি

অবেলাতে ফেলে গেছে চরম দীর্ঘশ্বাস

আমার প্রথম ফাগুন মাস ।

ঝরে-পড়া সেই মুকুলের শেষ-না-করা কথা

পায় খুঁজে তার গোপন মানে,

আজ বেদনায় উঠল। ফুটে তার সেদিনের ব্যথা— সেই শেষ-না-করা কথা ।

পারে যাওয়ার উধাও পাখি সেই কিশোরের ভাষা,

প্ৰাণের পারের কুলায় ছাড়ি

আজ এসে মোর স্বপন-মাঝে পেয়েছে তার বাসা—

আমার সেই কিশোরের ভাষা ।






বুয়েনোস এয়ারিস 

১১ নভেম্বর ১৯২৪






প্রভাত








স্বর্ণসুধা-ঢালা এই প্ৰভাতের বুকে

যাপিলাম সুখে, পরিপূর্ণ অবকাশ করিলাম পান। মুদিল অলস পাখা মুগ্ধ মোর গান ।

আকাশপদ্মের মাঝে একান্ত একেলা বসে আছি ।

		 এই পাতা শেষ সম্পাদিত হয়েছে ০৭:৫৯টার সময়, ১৭ অক্টোবর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

